انجنير ستانه مير زهير
زيپ  Zip
zip  په کمپيوټرپوهنه کې د هغه   نښتځل شو ی  ( Compress- فشرده ) فايل  نوم  دي جې په اسانۍ سره د انټرنيټ څخه کمپيوټر ته  ( ډانلوډ)  او يا هم د کمپيوټر څخه انټرنيټ ته  د  ( اپلوډ)  په موخه جوړيږي  .

نښتځل شوي فايلونه د اصل فايلونو په پرتله سپک او کوجني وي ، کله چې د انټرنيټ چټکتيا کمه وي نو د اصل فايلونو ليږد راليږد  دستونزو سره مخ کيږي .

 ددې ستونزې د حل له پاره لومړی  فايلونه يا ډيټا د تښتځلو دبيلا بيلو پروګرامونو له لارې  نښتځل  او کوچني کيږي څو لږ ځای ونيسي اوراکړه ورکړه يې  په اسانۍ تر سره شي .

.په دې پروګرامونو کې Zip    ځانګړی ځای لري .هغه فايلونه چې په دې پروګرام کې نښتځل شوي وي په پای کې د zip   روستاړی ( extension ) لري .

د Zip يوه نيمګړتيا داده چې د غږ (audio ) او تصوير (video  ) لرونکي فايلونه ددې پروګرام له لارې په ښه توګه نه نښتځل کيږي .

کله چې څوک وغواړي د zip  نښتځل شوی پروګرام بيرته خپل اصلي حالت ته راولي  نو داکار د وينډوزد مرستندويه  پروګرام (Win Zip  )  له لارې په اسانۍ تر سره کولی شي او هيڅ ډول بدلون په کې نه راځي .

د وينډوزپه  پرمختللو ورژرنونه کې ، په زيپ د فايلونو د ادلون بدلون  له پاره ځانګړی پروګرام شته او کارن کولی شي چې د دهغه پروګرام له لارې د خپل کمپوټر  ډيټا په zip فايل بدله او بيا يې بيرته اصل فايل ته راواړوي  . د Zip    فايل بله ګټه داده کله چې وايرس د کمپوټرپه ډيټا حمله کوي نو Zip فايلونو ترې روغ او له خرابيد څخه خوندي پاتې کيږي . کله چې تاسو غواړی  د خپل کمپيوټر يو فايل په Zip   بدل کړی نو لومړی به ، په همغه فايل ښی کليک وکړی ، بيا به (  send to ) ته ورشی او هلته به  Compressed (zipped ) folder   ته ورشی او هغه به کليک کړی ، په دې توګه به ستاسو فايل په zip  بدل شي چې وروسته کولی شی هغه فايل په اسانۍسره د انټرنيټ له لارې  خپلو دوستانو ته وليږی او يا يې  له خپل کمپيوټر نه انټرنيټ ته بار ( اپلوډ ) کړی .

 ډي وي ډي ( DVD  )
DVD  د (Digital Versatile Disc ) د کلمو لنډيز دی .د عادي CD ګانو په څير هوار ، ګرد او له پلاستيک نه جوړ شوي ټيکلی دي خو توپير يې دادی چې دعادي  CD  په پرتله  د ډيټا د ساتلو لوړ  ظرفيت لري .

DVD    د نوری ډيسکونو له نويو ډولونه څخه دی چې  په لومړيو وختونو کې د فلمونو د ثبت له پاره جوړ او ډيزاين شوی وخو نن ورځ په بيلا بيلو برخو کې  ترې ګټه اخيستل کيږی.

د دی ټيکلی په دواړو مخونو باندی ډيټا (Data) ثبت کيږی چې د نښتځلو له پاره يې د يوه ځانګړی تخنيک Data Compression څخه استفاده کيږی. همدا رنګه Track يې هم کوچنی دی ځکه خو زيات ظرفيت  هم  لري .

نوې جوړې شوې DVD څو پوړيزه دی چې دا جوړښت يې هم د ظرفيت په لوړولو کې ستره ونډه لري . 
يو مخ يې   ٤،٧   ګيګا بايټه   او دواړه مخونه يې ٩،٤ ګيګا بايټه ډيټا زيرمه کولی شي . ټول ظرفيت يې تر ١٧ ګيګا بايټه پوری رسيږی. .په داسې حال کی چې عادي سي ډي (CD   )  د 700 ميګا بايټه  څخه تر يو ګيګا بايټه پورې  ډيټا  زيرمه کولی شي .

 DVD دخپل لوړ ظرفيت له امله ، نن ورځ د فلمونو ، ميوزيک او نوروپروګرامونو د ساتلو له پاره ، د ليږ د وړ ، ډيره ښه حافظه ګڼل کيږي .

اکثره  فلمونه چې نن ورځ د بيلابيلو کمپنيو له خوا جوړيږي ، عموما د DVD  فارمت په بڼه بازار ته وړاندې کيږي . همدارنګه هڅه کيږي چې زاړه او پخواني فلمونه هم  د DVD فارمت ته واړول شي  څو له يوې خوا عام وګړي ترې ګټه واخلي  او له بلې خوا تر زيات وخت پورې   خوندي  پاتې  شي .

يوه CD  يا  DVD تر پنځو کلونو پورې کار کولی شي خو که په ښه توګه وساتل شي تر ١٠٠ کلونو پورې هم خوندي پاتې کيدای  شي  . CD او DVD دواړه د ليزر د وړانګو په مرسته هم ليکل کيږي او هم لوستل کيږي.

DVD د ګټې اخيستنې له پلوه عموما په دوه ډوله ده :

١_ DVD-R :  دلته  R   د  (( Record able ))  لنډيز دی ، په دې ټيکلي کې  يوازې يو ځل ثبت کيدای شي خو په کراتو کراتو  لوستل کيدای شي  ددوهم ځل له پاره بدلون  نه مني  او نه هم ثبت  پرې کيږي . هر مخ يې ٤،٧ کيګا بايټه ظرفيت لري

٢- DVD-RW  : دلته  RW     د (   Re Write able)  لنډيز دی . په دې ډول ټيکلي  بيا بيا  ثبت او ليکل کيدای شي . يعنې کولی شو پخوانۍ ډيټا ترې  ړنګه  او نوې ډيټا پرې  ثبت کړو .

هغه ډيټا چې په دې ټيکلي کې  ثبت کيږي د ٣٠-٥٠ کلونو پورې خوندي پاتې کيدای شي

روبوت (Robot)  
 Robot     ته عام خلک ماشيني سړی هم وايی . دا  کلمه   د چکی (Czech)  ژبې د  Robota  کلمې      څخه  اخيستل شوې چې  د اجباری کارګر (Compulsory Labor)  معنی لري .

روبوټ  هغه ماشين دی چې د ځانګړو دستورونو له مخې  احساس ترلاسه کوي او د هغه احساس او ذکاوت  له مخې  په خپل شاوخوا کې د انسان له دخالت نه پرته  غبرګون  وښايي .

. دروبوټ  په طرحه کې  د کارونو په سرته رسولو کې د انسان د حرکاتو دتقليد څخه استفاده شوې ده  خوډيرۍ يې د انسان په بڼه نه وی .

د روبوټ څخه په هغو کارونو کې کار اخيستل کيږي چې هغه ځاني او مالي  خطر لري  او يا هم د انسان  په خوښه او ذوق  برابر نه وي .

د بيلګې په توګه . روبوټ کولی شي  چې هغه غوټې يا پاکټونه پرانيزي چې په هغو کې د چاوديدونکو توکو يا د  بمونو د شتون احتمال موجود وي .

روبوټ کولی شي ډريوري وکړي ، د کور څوکيداري وکړي ، په اشپز خانه کې پياز، کچالو او غوښه وړه کړي . لنډه دا چې نن ورځ د ژوندانه په ډيرو ډګرونو کې روبوټ بيلابيل کارونه سر ته رسولي شي .

ليکوال:انجنير ستانه مير زهير
پاسورډ Password : 
کمپيوټر سيستم او يا فايلونو ته د ننوتلو له پاره هغه پټ نوم يا شفر ته پاسورډ وايي  چې د غير مسولو اشخاصو څخه د مصونيت او خونديتوب په خاطر د يوه کارن (User) له خوا ورکول کيږی. يعنې پاسورډ د کارن او په کمپيوټر کې د شته Data  تر منځ يو شفر دی .
کله چې کارن خپل پاسورډپه کمپيوټرکې وليکی، که سم وی، نو سيستم  چالانيږي او اطلاعات د کارن په واک کې ورکول کيږي  او که غلط وی نه چالانيږي . له دی امله په کمپيوټری او انټرنيټی چارو کې، پاسورډ ځانګړی اهميت لري.
پاسورډ له  بيلابيلو کرکټرونو ( حروف ، اعداد او يا هم ددواړو ترکيب ) نه جوړ وي  چې يوازې  کارن ته معلوم وي خو ددې په څنګ کې ځنې داسې کسان هم شته چې غواړي له بيلابيلو پروګرامونو(  ( softwareله لارې لومړی  دنورو پاسورډونه مات ( کرک )  او يا هم  تر لاسه کړي او  بيا  خپل ويجاړونکي فعاليتونه   تر سره کړي . له دې امله  د پاسورډ په ټاکنه کې بايد  پوره احتياط او پاملرنه وشي . 
د اوسني اطلاعاتي زمانې انسان  دورځني ژوند په بهير کې مجبور دی له بيلابيلو شفرونو ، پټو نومونو يا کودونو نه  ګټه واخلي لکه : د خپل موبايل سيټ له پاره پين کود ، د بانک څخه د پيسو د ايستلو د ATM کارت کود ، کمپيوټر سيستم  يا فايل ته د ننوتلو پاسورد، د بريښنا ليک( _mail  E ) پاسورد ، په On Line پانکونو او مغازو کې د ديجتالي امضا شفر او داسې نور يې ښې بيلګې دي .
په ذهن کې ددغه ډول ټولو تورو ، اعدادو او يا د هغو ګډ ترکيب ساتل يو څه ستونزمن کار دی نو ځکه ځنې کسان هڅه کوي  له داسې نومونو او اعدادو څخه ګټه واخلي چې هغه  يې په ورځني ژوند کې  زيات کارول کيږي : لکه خپل نوم يا تخلص ، د زوي نوم ،  د  زيږيدودکال نيټه ، د خپل  تليفون شميره ، د خپل موټر نمبر پليټ شميره  اوداسې  نور . 
کمپيوټري او انټرنيټي يرغل کوونکو يا غلو له پاره  ددغه ډول پاسورډونو د لاس ته راوړنه   يو څه اسان کار دی نو ځکه ويلی شو  هر څومره چې پاسورډ مغلق او پيچلی وي په همغه اندازه يې د امنيت او خونديتوب کچه لوړه وي . د بيلګې په توګه : ځنې کسان دخپل پاسورد له پاره د Date  کلمه کاروي ،ددې له پاره چې د کمپيوټر ډکشنري هغه و نه شي لوستلی، او کمپيوټري غلو ته په لاس ورنه شي  نو په ځای يې daytt  ليکي ، همدا رنګه ځنې کسان د پاسورد له پاره د يو نوم په ټاکلو کې د وړو او غټو حروف څخه يو ځای کار اخلي  چې دا هم د پاسورد په امنيت کې ښه رول لري . 
جي ميل ( Gmail ) 

 Gmail    دهغه  وړيا بريښنا ليک ( E-mail) نوم دی چې په ورستيو وختونو کې دګوګل (Google ) شرکت  له خوا دخپلو مينوالو  په واک کې ورکړل شوی دی .
دا برښنا ليک دويب پرمخ په دې ادرس  ( www.gmail.com   يا http\\google.gmail.com   ) ترلاسه کولی شو .
Google  يو امريکايي شرکت دی چې په 1998 م کال کې جوړ شو ی . اصلي او عمومي  خدمتونه يې د نيټ په نړۍ کې د www.google.com  ويبسايټ    له لارې د معلوماتو لټون دی .
د ګوګل شرکت له خوا د 2004 م کال د اپريل په اوله نيټه  ، يو په زړه پورې او عجيب خبر خپور شو چې د نيټ په نړۍ کې  يې د اتوم بمب د چاودنې غوندې شور او زوږ يې  جوړ کړ .خبر په دې ډول و : 
.د ګوګل شرکت  به د يو  داسې وړيا  بريښنا ليک نوی سروس د خپلو مينوالو په واک کې ورکړي چې فضا به يې څه نا څه يو ګيګا بايټه (   1Gb) وي  . 
دا خبر په لومړيوشيبو کې نه باور کونکی و او خلکو فکر کاوه چې دا به د اپريل د لومړۍ ورځ دروغ وي  چې په غربي نړۍ کې دود  دی . خو ددې  خبر رښتياوالی په ډيرې چټکۍ سره د ګوګل شرکت مشرانو ، دمعتبرو رسنيو په وړاندې تاييد کړ .
ددې خبر د تاييد نه وروسته د بريښنا ليک دوه پخواني شرکتونه  Yahoo Mail  او Hotmail 
 د سختې ويرې سره مخ شول ، دوي فکر کاوه  چې کيدای شي د Gmail په راتلو به دوي خپل مشتريان له لاسه ورکړي . ځکه تر دې دمه دغو دوه شرکتونو د خپلو مشتريانو د بريښنا ليک له پاره ډيره کمه فضا په واک کې ورکړې وه . دهمدې انديښنې  د له منځه وړو له پاره  ، پراخه سيالي پيل شوه چې  په پايله کې Yahoo Mail  او Hotmail هم په بيړه په خپلو انټرنيټي سرويسونوکې د بريښنا ليکونوله پاره ورکړل شوې  فضا زياته کړه  او اوس کارن (   User ) دپخوا په شان مجبور نه دي چې د نوي ايميلونو د لاس ته راوړلو له پاره زاړه ايميلونه پاک کړي. .
ددې سيالۍ سره سره  د ګوګل شرکت ،  د Gmail بريښنا ليک سرويس   ، بيا هم د خپلو سيالګرو څخه د مخه دی او خپلو مينوالو ته يې په زړه پورې اسانتياوې برابرې کړې  دي 
جيوسټشنر ي مدار 

د    جيوسټشنر ي مدار (  Orbit  Geostationary) چې د چيو  (GEO ) مدار په نامه هم ياديږي  د سمندر له سطخی څخه ٣٥٧٨٦ کيلومتره  لوړوالی لری.نن سبا د مخابراتي ،  تلويزوني او  د هوا د وړاندوينې ، د سپوږمکيو د ځای په ځای کولو له پاره   تر ټولو ډير کاريدونکی مدار ګڼل کيږي .
 دا مدار د (Arthur C.Clark) په نامه هم ياديږی، ځکه چې نوموړی عالم په ١٩٤٥ م کال کې د _Wireless World) بې سيمه نړۍ ) په مجله  کې يوه مقاله نشر کړی وه اوهغه وخت يې  د همداسی يوه مدار مفکوره اوخيال وړاندی کړی و.
ددې مدار سپوږمکۍ چې په يوه  دايروي مدار کې ځای لري ، د استوا د کرښې سره يو ځای له ځمکې سره هم مهاله تاويږي او تل د استواکرښې  پر يوه نقطه تمرکزلري . 
 دا د فضايی سپوږ مکيو د ځای په ځای کولو له پاره ،  تر ټولو ثابت اوپايداره مدار دی چې دځمکی د وضعی حرکت سره سم حرکت کوی. هره فضايی سپوږمکی چې په دی مدار کې ځای په ځای کيږی هغه هم د ځمکې د وضعی حرکت سره سمه چورليږي نو ځکه د ځمکی اوسيدونکې ته ځای پر ځای او ثابته ښکاري.

د استوا کرښې د پاسه فضا ، او س  د بيلابيلو سپوږمکيو د ځای په ځای کيدو له امله  ، په ډکېدو ده، نوځکه  د سپوږمکيو په لېږدولو کې بايد ډېر پاملرنه  وشي تر څو د نورو سپوږمکيو په سګنال کې مداخله ونه شي .. 
 Geo   مدار سپوږمکۍ څو ښيګڼې لري چې له هغې جملې نه يوه داده چې د سپوږمکۍ موقعيت داسې دی چې د ځمکې له حرکت سره  سم چورليږي ، نو ځکه د سپوږمکيو او پر ځمکه د ايښودل شوو انټنونوتر منځ  د فريکونسۍ بدلون او تغيرد ستونزې سره نه مخ کيږي. دوهم ښيګڼه  يې داده چې  سپوږمکۍ څارل له ځمکې څخه ساده وي. 
جيو سټيشنري مدار سپوږمکۍ،  د ځمکې دکرې نږدې ٤/١ برخه  فضا رانغاړي، نوکه  ٣ دا ډول سپوږمکۍ چې يو له بل نه ، په ١٢٠ درجو زاوېې جدا، ځای په ځای شي ،  د ځمکې د کرې تقريبا ټوله فضا پوښلی شي . 
خو له بلې خوا  يو څه ستونزې هم لري:چې يو له هغو  څخه داده چې د  ٣٥٠٠٠ کيلومتره سفر وروسته سګنال تر ډېره حده کمزوری  کيږي.. بله ستونزه  يې داده  چې د جيو سټيشنري سپوږمکۍ څخه د ځمکې د کرې ، شمالي او جنوبي قطب  لرې پرتې سيمې په ضعيفه توګه تر پوښښ لاندې راځي  .
      دکمپيوټر حافظه
په هغی الکترونکی وسيله کې چې معلومات او پروګرامونه زيرمه يا ساتل کيږی د کمپيوټر حافظی په نامه ياديږی. 
د کمپويټر حافظه د انسان د حافظې په څير ده خو توپير يې دا دی چې د کمپيوټر حافظه په زياته اندازه معلومات خوندی او ساتلی شي. بی له دينه چې په هغې کې کوچنی بدلون راشی او يا هغه هير او له ياده وباسي.
د  کمپيوټر حافظه په کوچنيو او زياتو حجرو (Cell) ويشل شوی او هره حجره يو ټاکلی ادرس لری. په کمپيوټری حافظه کې زيرمه شوی معلومات د حافظی منځ پانګه (Contents) په نامه ياديږي.
د حافظی منځ پانګه توري، شمېری، نښی او نور دی په عمومی توګه ويلی شو، هر هغه څه چې په (٠) او (١) باندې د خونديتوب وړتيا ولری، هغه په کمپيوټری حافظه کې زيرمه کيدای شی.
په دی توګه ويلی شو: 
د حافظی منځپانګه هر څه چې وی (توری، شميری، نښی، شکلونه، تصويرونه، غږونه...) په حافظه کې په کود شوی (Coded) بڼه ځای نيسي. دغو کوډونه يوازې د صفر او يو نه جوړوی.
کله چې د حافظی په يوه حجره کې، معلومات ځای په ځای شی نو پخوانی معلومات له منځه ځی او ځای يې نوی معلومات نيسي. حافظه د پراسيسر يوه بيله او ځانګړی برخه ده خو له هغه سره نږدی اړيکی لري.
کله چې معلومات (Data)  کمپيوټر داخل شی نو د کنټرول برخی په مرسته حافظی ته ليږل کيږی. دکنټرول برخه (control Unite) د اړيتا په وخت کې، هغه له حافظی نه اخلی او دحساب او منطق برخی (    ) ته ليږدوی. حافظه د هغه پروګرام معلومات او د ستو رونه خوندی کوی چې هغه د کار لاندې وي.
په عمومی توګه د کمپيوتر حافظه په دوه ډوله ده: اصلی او ثانوی.
١. اصلی حافظه (Main Memory ): دا هم په دوه ډوله ده.
الف: ( ROM  (Read Only Memory ):
دا د کمپيوټر هغه اصلی حافظه ده چې يوازې لوستل کيږی. کله چې بريښنا قطع کيږی، محتوی يا منځپانګه يې له منځه نه ځی. اصلی دنده يې د کارن (User) له دستورونو د مخه، دکمپيوټر لارښوونه ده.
ب  : ( RAM (Random Access Memoy : دا د کمپيوټر د فزيکی حافظی او يا هم د سيستم د حافظی په نامه ياديږی. دا دکمپيوټر د اصلی حافظی يوه برخه ده چې هم لوستل کيږی او هم په کې (مجازاً) ليکل کيدای شی.په دی حافظه کې هره حجره (Cell) يوه ټاکلی ادرس لری چې پراسيسر يې کولی شی نيغ په نيغه تر لاسه کړی. د برښنا د له منځه تللو سره سم د RAM محتوی هم له منځه ځی. له دی امله داحافظه د ژر تلونکی (Volatile) په نامه هم يادوي.
٢- ثانوی (دوهمه ) حافظه (Secondary Memory  ):
هغه وسيلی چې دمعلومات (Data) دايمی او يا نيمه دايمی ساتنی له پاره کارول کيږی د ثانوی حافظی (Secondary Memory) او يا هم کمکی حافظی (Auxiliary Memory) په نامه ياديږی او هغه وسيلې چې معلومات په کې زيرمه کيږی د (Storage Devices   ) په نامه ياديږی. چې په دوه ګروپونو ويشل کيږی.
١- مقناطيسی ډيسکونه: لکه فلاپی ډيسک او هارډ ډسک.
٢- نوری يا ليزری ډسکونه: لکه (CD_ROM، CD_R ، CD_RW ، 
DVD ، Flash Memory ) او نو ر
بايد يادونه وکړو چې يوازی کمپيوټر حافظه نه لری بلکی نوری الکترونيکی وسيلی لکه ګرځنده تليفونونه، د موټرو ګرځنده راډيوګانی، VCR، د عکاسی کمرې،  تلويزونونه او نور هم حافظی لری چې هره يوه خپلی ځانګړتياوې لري.
جي اس ام  (   GSM) 
GSM  د (    Global System for Mobile communications) لنډيز دی چې د ګرځنده اړيکو نړيوال  سيستم  يې ژباړلی شو  .
GSM د موبايل تليفونونو له پاره، يومشهور سټنډرډ دی چې نن ورځ  په نړيوال مارکيټ کې  څه نا څه 3 ميليارده کسان ، په 214هيوادونو او سيمو کې د همدې سټنډرډ څخه ګټه اخلي   
مخکې له دې چې د GSM شبکه منځ ته را شي  اروپايانو د لومړي نسل (Generation 1) انالوګ ټکنالوژۍ کاروله چې زياتې نيمګړتياوې  لرلي . ددغو نيمګړتياو د لرې کولو له پاره په 1982 م کال کې  د اروپايي هيوادنو د مخابراتو او ټکنا لوژۍ وزيرانو په يوه ګډه غونډه کې ،د موبايل تليفونونو له پاره ،   يو داسې واحد سټنډرډ،  درامنځ ته کيدو پريکړه وشوه  چې د ټولې اروپا  په لويه وچه کې به  د استفادې وړ وي . د همدې هلوځلو په پايله کې ددويم نسل (Generation 2) ټکنالوژۍ  چې بنسټ  يې ډيجټالي و ، منځ ته راغله .
د لومړي ځل له پاره  په 1988م کال کې  د فنلنډ په هيواد کې د GSM  سټنډرډ شبکه په رسمي بڼه افتتاح شوه  . په 1988 م کال کې ددې موسسې مشرتوب د اروپا د ګرځنده اړيکو د سټنډرډونو موسسې ( ETSI) ته وسپارل شو چې په پايله کې  د اروپايانو دغه نوی ټکنالوژي دستر بري سره مخ شوه .
GSM د خپل پرمختګ په لومړي پړاو کې د ١٩٨٢م  نه تر ١٩٩٠م کال پورې  (  Group Special Mobile  )  په نامه دفعاليت کاوه .  ١٩٩٢ م  کال د جنوري په مياشت کې د لومړي ځل له پاره دغه ډيچټالي سټندرد نړيوالې تجارتي شبکې ته لاره پيدا کړه جې په يوه  ثانيه کې يې  د ليږد راليږد چټکتيا ٩،٦کيلو بايټه وه .
د1993م کال په پای کې  په ټوله اروپا کې د يو ميليون نه زياتو کسانو ، د 70 سروس ورکونکو له لارې په ٤٨ هيوادونو کې د GSM  شبکې څخه ګټه اخيسته .
د GSM په راتلو لومړنۍ ستونزه چې حل شوه هغه  د بيلابيلو کمپنيوجوړوشوو وسايلو  له يو بل سره  کار نه کول وو. اوس د ځانګړې دندې پرزه چې د هرې کمپنۍ له خوا جوړه شوي وي د خپل سيستم دنورو پرزو سره په ښه شان کار کولی شي .يعنې دا معيارونه  مخکې له مخکې معلوم وي ، هره پرزه چې په دې معيارونو پوره وي ، هغه د GSM   د نورو وسايلو سره کار کولي شي  .
دGSM شبکې د ښيګڼو څخه يو ه غوره ښيګڼه  داده چې  مشترکين د موبايل تليفونونو د کارونې له پاره ، يوازې يو توکي ته اړتيا لري چې هغه د SIM  ( Module Subscriber Identity ) په نامه ياديږي او د څو سانتي متره څخه لوي نه دی ،چې زموږ عام خلک يې سيم کارډ بولي .
 په دې سيم کې  د مشتري د اړتيا وړ ټوله Data  ساتل شوي  او شبکه ددې واک لري  چې دهمدې  سيم له لارې  دمشتري د اړتيا وړ معلومات وکاروي
نوټ: هيله ده  په دې اړه خپل اندونه او معلومات  ددې بلاګ د اړيکو له لارې له ماسره شريک کړی . مننه
       چاپګر ( Printer )  
                                                                [image: image1.jpg]




 چاپګر،  د کاغذ پر مخ د معلوماتو ( Data) د چاپولو دنده په غاړه لري .يا په بل عبارت هغه ماشين ته  چاپګر يا پرنټر  وايي   چې معلومات (  Data )  د نرم حالت(  soft) څخه  سخت حالت ( Hard) ته اړوي . 
د کاغذ پرمخ چاپ شوې پاڼې ته Hard Copy  او او د کمپيوټر د سکرين پرمخ ښودونکې کاپي ته  Soft Copy  وايي .
چاپګر  دکمپيوټر د  CPU سره عموما د موازي پورټ ( Parallel Port) لکه  LPT   ( Line Printer) ، USB او يا هم Fire were پورټ له لارې تړل کيږي . 
 ځنې چاپګر يوازې  توري ، شميرې او نښې چاپولی شي خو ځنې بيا ددې تر څنګ ګرافيک يعنې د تصويرونو د چاپ وړتيا هم لري .
چاپګر د کار ي چلند له مخې په دوه ډوله دي : 
١_ ضريه اي چاپګر (  Impact Printer ) :
دا ډول چاپګر د چاپ په وخت کې په فزيکي بڼه د کاغذ سره تماس نيسي او د داسې يوې فيتې
 ( Ribbon)  نه ګټه اخلي  چې د ټايپ  فيتې ته ورته  ده . ددې چاپګرو غوره بيلګه  دDot Matrix Printer  په نامه ياديږي . د کار سرعت  يې کم وي يو توری يا يوه ليکه په يوه ثانيه کې چاپوي .د فيتې د ډول له پلوه رنګه او يا هم غير رنګه  چاپونې تر سره کولی شي .په ماتريس چاپونه کې  يو توری د څو نقطو د يوځای کيدو څخه منځ ته راځي .
٢_ غير ضربه ای چاپګر (.Non_Impact Printer ) :
 داډول چاپګر  بې له دي چې په فزيکي بڼه  د چاپ د کاغذ سره تماس ونيسي Data  د کاغذ پر مخ چاپوي  .
ځنې يې د چاپ له پاره پر پاڼه رنګ شيندي ، ځنې نور يې بيا  له  تودوخې يا فشاره کار اخلي . ددې ډول چاپګرو د کار چتکتيا زياته   ، د کار کيفيت يې  ښه  او د چاپ په وخت کې غږ نه لري  .
 مښهور ډولونه يې دادي : 
رنګ شيندونکی  چاپګر( Inkjet Printer )  ، ليزر چاپګر ( Laser Printer ) ، تصوير چاپګر 
 ( Photo Printer) ، ليږديدونکي چاپګر (  Portable Printer )  ليبل او پوستي ټکټ چاپګر 
( Label and Postage Printers )،  پلاټر ( Plotters ) ، حرارتي چاپګر ( ِThermal Printers ) او د لويو توکو چاپوونکي ( Large Format Printers ) او داسې نورچې دا هر يو يې  بيلابيلې ځانګړتياوې لري .
                جي پي ار اس  ) GPRS  )  
   GPRS  د (   General Packet Radio Service) لنډيز دی .
دا د  بي سيمه مخابرې (wireless communications) لپاره يومشهور  سټنډرډ دی  چې د GSM او IS-136 موبايل ټليفون استعمالونکو له پاره د موبائيل data سرويس د Packet  (غوټی) په بڼه اماده کوي. د دې Data دليږد راليږد اندازه  په يوه ثانيه کې د ٥٦ نه تر ١١٥ کيلو بايټو پوری رسيږی..
 د GSM (Global System for Mobile communications ) په موجوده موبايل تليفونونو کې د Data    دليږد راليږد چټکتيا ٩،٦کيلو بايټه ده . خوکه همدا موبايل تليفونونه  GPRS  ولري نو په عملي بڼه ، په يوه ثانيه کې  د 40 کيلو بايټه په چټکتيا  د انټرنيټ سره د دوصل کيدو شونتيا برابريږي  .
. GPRS په حقيقت کې  د GSM په شبکه کې د  Circuit Switched سټنډرډ بشپړونکی دی. يعنې د دويم نسل (2G)او دريم نسل  (3G) موبايل تليفونونو له پاره ، يو په زړه پورې ټکنالوژي ګڼل کيږي   چې په   زياتې چټکۍ سره  د معلوماتو ( Data) د ليږدولو او لاس ته راوړلو دنده تر سره کوي .
.GPRS د لومړي ځل له پاره د موبايل تليفونونو له لارې په دايمي توګه د انټرنيټ سره دنښلولو شونتيارا منځ ته کړه. نن ورځ هرهغه مو بايل  تليفون چې GPRS ولري او د انټرنيټ د يوه  سروس ورکونکې شبکې سره تړلی وي ، هرهغه څه چې  په يوه کورني يا دفتري کپميوټر کې دانټرنيټ نه د استفادې وړ وي،  په موبايل  تليفونونو کې يې هم وړتيا  شتون لري . لکه  يو بل سر چټ کول ، انټرنيټي ويب پاڼو کتل ، د FTP  فابل  ليږدول ،برښنا ليک تر لاسه کول اويانورو ته  ليږل ، د WAP (Wireless Application Protocol)  کارول ، ديوه موبايل نه بل موبايل تليفون ته د  لنډ متني پيغام (  SMS (Short Message Severs)   اويا هم د تصويري ، ويدويي او غږيز پيغامونوMMS 
  (Multimedia Massaging Services) ليږدول  او داسې نور .    
د GPRS يوه  ښه ځانګړتيا داده چې موږ په دايمي ډول د انټرنيت سره تړلي ساتي ، يعنې دا اړتيا نه شته  چې هر ځل موږ د انټر نيت ورکونکي سرويس سره ځانونه وصل کړو .
بله ښيګڼه يې داده جې د لګښت اندازه يې د هغو معلوماتو ( Data) په حجم پو رې اړه لري  چې موږ يې چاته ليږو او يا يې په لاس راوړو .يعنې د انټرنيټ سره يې تړلتيا ، په زمان او وخت پورې اړه نه لري
د GPRS ټکنالوژي په افغانستان کې هم  په ډيرې چټکۍ سره د ګرځنده تليفونونو شبکو ته لاره پيدا کړی او په دې لړ کې لومړی د روشن د ګرځنده  تليفونونو شبکې او ورپسې افغان بيسيم ګرځنده تليفونونو شبکې خپلو مشتريانو ته دازمينه برابره کړې ده .
چټنګ  (   chatting )  
چاټ (  chat ) خبرې کولو ته وايي ، دا همغه (Internet Relay Chat ) دی چې لنډيز يې IRC دی 
په عمومي توګه چيټ هغه خبرې اترې دي  چې هر څوک يې له هره ځايه  د انټرنيټ په مرسته  ترسره کوي 
 Chatکلمه په ځانګړې توګه  د يو تن څخه زياتو کسانو سره خبرو کولو ته وايي خو په عامه  اصطلاح کې  هر ډول خبرو کولو ته هم چاټ وايي .
نن ورځ  په انټر نيټ  کې د Chatting  له پاره زياتې اسانتياوې شتون لري  چې دا ټولې په وړيا توګه تر سره کيږي .    تر ټولو ساده بڼه يې هغه چيټ دی چې دوه تنه او يا هم زيات کسان يې يو بل ته د ټايپ کولو له لارې  ليکلي پيغامونه  ليږدوي .
د متني يا ليکنې چاټ سربيره  په ځنو چيټ خونو (    Chat Rooms) کې تاسو د مايک او کمرې په وسيله غږيز او ويډويي چټنګ  هم کولی شی .د Chatting له پاره لومړی  اړونده پروګرام بايد په خپل کمپيوټر کې ولری .  نن ورځ په انټر نيټ کې دChatting   له پاره ، د بيلابيلو پروګرامونو تر څنګ دوه مشهور پروګرامونه يو هم Yahoo Messenger او بل يې MSN Messenger    دي . 
ددې پروګرامونو د کارولو له پاره لومړی   بايد  په نوموړو شرکتونو  کې  د ځان له پاره د خپل ځانګړی بريښنا ليک (  E-mail  ) حساب ولری . که چيرې تاسو غواړی چې په ياهو مسنجير کې د چا سره Chatting وکړې نو دواړه خواوې مجبوره دي چې په ياهو مسنجر کې  کې د خپل ايميل ادرس له لارې  په مسنجر کې په  ليکه يا One Line شي . او يا برعکس د MSN مسنجر له لارې . خو د خوښۍ ځای دادی چی په ورستيو پرمختللو مسنجرونو کې دا ستونزه له منځه تللې ده .
نن ورځ د چيټ په چاپريال کې د وخت د صرفه جويې په موخه ، لنډې ليکنې ( Abbreviation    ) دود شوي دي چې تقريبا د يوې وړې ډکشنرۍ بڼه يې خپله کړې ده .د بيلګې له پاره به يې يو څو نمونې دلته راوړو .
  . AND            _   any day now.
AFAIK            _  as far as I know
AFK           _ away from keyboard.
ARE   _ acronym-rich environment
B4N                     _ bye for now
BAK          _back at the keyboard
CU                            _ see you
CUL                      _ see you later
CYO                _ see you online
جي بګ  (JPEG ): 
جې پي اې جي ( JPEG  )   چې (جـِی‌پـِگ )  هم تلفظ کيږي  د  کمپيوټر ي فايلونو د جوړونې  د هغه مروج سټنډرډ نوم دی چې دعکاسی د انځورونو د سايز د کموالي  يا نښتځلو( فشرده سازی ) له پاره  کارول کيږي 
JPEG  په حقيقت کې د (Joint Photographic Experts Group) لنډيز دی  . داد هغې کميټې نوم دی چی دا    سټندرد يې تعريف کړی دی .  د (عکا سۍ   د متخصيصينويوځای کيدونکې  ډله.  )   يې ژباړلی  شو . 
د عکاسۍ د کمرو په وسيله اخيستل شوي تصويرونه  عموما د سايز يا اندازې له پلوه لوي او دوزن له پلوه  ډير درانه وي ، کله چې  څوک وغواړي دغه تصويرونه د خپل کمپيوټر نه ،  انټر نيت ته وليږدوي  او يا يې له انټرنيټ نه خپل کمپيوټر ته راښکته  کړي ،  که د انټرنيټ  چټکتيا ( speed ) کمزوری وي  ،  دا لړۍ د زياتو  ستونزو سره مخ کيږي ، له همدې امله نوموړي تصويرونه مخکې له مخکې د ځانګړو نښتځلو پروګرامونو ( Compression Software  ) له لارې  کوجني کيږ ي . هغه  تصويرونه چې د لومړي اصلي حالت نه JPEG   حالت ته اړول شوي وي عموما د JPEG  فايلونو په نامه ياديږي  .
د تصويرونو د سايز د بدلون  په  دې طريقه  کې،  ځنې  ضايعات هم موجود وي . ځکه د نښتځلو ( فشرده سازي ) په دې  پروسه کې د تصوير  ځنې ليدونکې ځانګړتياوې له منځه ځي  چې اصلي بڼې ته ، د بيرته  را اړونې په وخت کې  ، هغه بيا په لاس نه راځي . که څه هم د JPEG په سټنډرد کې دغه ډول زيانونه ليدل کيږي خو بيا هم ډير پرمخ تللی دی  او دهغو  لويو تصويرونو له پاره  چې ډانلوډ او يا د د انټرنيټ سره دconnect   سرعت  يې  کمزورې وي ، يو ښه  او مناسب قالب  بلل کيږي.    
د تصويرونو د جوړولو .زياتره ( سافتويری پروګرامونه  ) چې د JPEG  فايل سره ليکل کيږي ، په حقيقت کې د يو فايل جوړيدنه  د JFIF (JPEG File Interchange Format )  فايل په قالب  کې ښودل کيږي . داد تصويری  فايل دفارماټ  يو سټندرد دی. 
د تصويري فايلونو د فارماټ يا جوړونې له پاره بيلابيل سټنډرډونه شته خو په دې ټولو کې JFIF د انټر نيټ ،  د نړۍ پراخه شبکه  ( W W W   )   کې د تصويرونو د زيرمه کولو او ليږدولو  له پاره،  يوله  ټولو نه زيات  کاريدونکی او مناسب  قالب ګڼل کيږي . 
 د    JPEG/JFIF   قالب د GIF  (  Graphics Interchange Format  )  قالب  په پرتله او همدارنګه  د   PNG   ( Portable Network Graphics  )  قالب    په پرتله  چې  ديو څه  لويو تصويري فايلونو د فارمات   له پاره کارول کيږي ، .هم ښه والی لري

جاوا Java  د کمپيوټري پروګرامونو د جوړولو ديوې ژبې نوم دی  ،  د لوړې کچې د ژبو (High Level Languages) په ګروپ پورې اړه لري جې د    ( دريمې دورې ژ بې )  هم ورته وايي 
. ددې ژبودستورونه انګليسي او يا انګليسي ته ورته کلمو څخه جوړ شوي  چې بشري ژبو ته ډير نږديوالی لري  .
جاوا د نړۍ په سطحه د  ( programming Language ) له ژبو څخه يوه پيژندل شوې ژبه ده چې دپروګرام جوړونې ټولې وړتياوې  لري لکه  دمتن ليکل ، دتصوير رسمول ، د رياضی د مغلقو او پيچلو محاسبو تر سره کول ، ګرځنده تصويرونه  ( Animation ) جوړول او داسې نور ...
 . نن ورځ جاوا د انټر نيټي د ويبپاڼو د طراحی او جوړونې له پاره ښه او مناسبه ژبه ده . په زړه پورې خبره يې داده  چې په جاوا کې جوړ شوي پروګرامونه  د وزن له پلوه  ډير سپک وي چې کمزوری کمپيوټرونه يې  هم  چلولی شي .په موبايل تليفونونو  کې زياتره سافتويرونه هم  د جاوا ژبې محصول دي . بله ځانګړتيا يې داده چې مستقله ده يعنې د کمپيوټر په هر عامل سيستم
( Operating System  )کې کار کولی شي . د امنيت کچه يې هم  لوړه ده .
جاوا ژبه دلومړي ځل له پاره د  (سان مايکرو سيستمز) شرکت له خوا منځ ته راغلی ده ، دا يو امريکايي شرکت دی چې د کمپيوټر د سافټويرونو او هارډ ويرونوپه برخه کې فعاليت کوي .
نوموړي  شرکت په ١٩٩٠ م کال کې يو ه څيړنيزه  پروژه د گرين(  Green) په نا مه پيل کړه . هدف  يې  د يوې داسې نوې ژبې جوړول و چې هغه  په مجموع کې  د C  او C++ ژبو ځای ونيسي . په پايله کې  ټول هغه مثبت ټکي چې په هغو دواړو ژبو کې وو ، هغه په دې ژبه کې را ټول شول .
ددې ژبې ليکونکی ( جيمز ګاسلينګ )  و هغه  په لومړي سر کې يې  دغه جوړه شوې  ژبه  د  
 Oak( څيړۍ _ بلوط ) په نامه ونوموله . خو کله چې دې ژبې  نيټ ته لاره پيدا کړه نو د ځينو حقوقي ستونزو له امله يې نوم په جاوا بدل  شو.
 دګرين پروژه په لومړيو وختونو کې د له منځه تللو په حال کې وه خو کله چې په ١٩٩٣ م کال کې Web د انټرنيت نړۍ ته لاره پيدا کړه ، نو په دې وخت کې  د جاوا ژبې ته هم اړتيا پيدا شوه . همدا سبب و چې (سان مايکرو سيستمز) شرکت د١٩٩٥ م کال  د مۍ په مياشت کې جاوا په تجارتي  بڼه بازار ته وړاندې کړه او په همدې کال کې Netscape Navigator هم له دې ژبې څخه  خپل ملاتړ اعلان کړ.
په ١٩٩٦ م کال کې د سن مايکروسيستمز شرکت   دجاوا ژبې د Java Development Kit په نامه برخه  غښتلې کړه.
په کال ١٩٩٧ کې د (سان مايکرو سيستمز)  شرکت د مايکروسافټ پر ضد شکايت وکړ، او نوموړي شرکت يې په دې تورن کړ چې په خپل قرارداد يې وفا  نه ده کړې او جاو ا يې  په Internet Explorer کې کارولې ده.
په وروستيو وختونو کې (سان مايکرو سيستمز) شرکت د JDK2.1 Swing تر نامه لاندې د ګرافيکي چارو له پاره يو بل پوستکالي ( سافتوير)  نړۍ ته وړاندې کړچې اوس مهال د نوموړي پوستکالي پنځم ورژن ( نسخه ) هم بازار ته وړاندې شوی دی .
پي سي PC  ) )_  شخصي کمپيوټر




د ( personal Computer  ) اختصاري بڼه PC   ده  چې په پښتو کې ورته شخصي کمپيوټر هم ويلی شو. دا ډول  کمپيوټرې کو چني او څه نا څه ارزانه وي، ديو کس دکار لپاره جوړشوي وي  چې تر ټولو مشهورډولونه  يې د ميزونوپه سر په دفترونواوکورونو کې او کله هم د يو تن سره د لاسي بکسونو په بڼه  (لپټاپ ) موجود دي  .
شخصي کمپيوټر د ما يکرو کمپيوټرپه ګروپ  کې راځي چې ټول دمايکرو چېپ (پروسسسر ) پربنسټ جو ړشوې  وي  اوټولې عمليې همدا چيپ پرمخ بيايي  . نن ورځ  Desktop ، Laptop  او Tablet  کمپيوټرونه د شخصي کمپيوټرونو په ډله  کې راځي . 
لومړنی شخصي  تجارتي کمپيوټر په ١٩٧٨ م کال کې د اپل (Apple)  کمپنۍ له خوا د(  Apple II ) په نامه  بازار ته وړاندې شو.دا د ميز د سر يو وړوکی کمپيوټر و چې د بيسيک ( Basic ) ژبه يې کاروله .
 په ١٩٨١کې     IBM   د   ( IBM PC )  په نا مه خپل شخصي کممپيو تر را وويست ،  د 8088  پراسسور لرونکی وچي ډيرژر يي په شخصي کمپيو تر ونو کي غوره ځا ی ونيو .
په ١٩٨٤ م کال  د جنوري په مياشت کې د( Apple ) کمپنۍ د مکنتاش په نامه شخصي کمپيوټرونه بازار ته وړاندې کړل  چې تر ډيره وخته  د پام وړ و . نن سبا همدا دوه لويې کمپنۍ د شخصي کمپيو ټر ونودبا زار لوي بر خوال دي . 
 په شخصي کمپيوټرو کې  عمومادعامل سيستم په توګه ، ما يکرو سا فت و ينډوز، لينکس (Linux)  ، يونکس
 (   Unix   ) اود ايپل کمپيوټر  (Mac OS )   استعماليږي .. 
د PC په منځ ته راتلو سره د کمپيوټر بيلابيلوپروګرامونو هم پراختيا وکړه او په ډيره چټکتيا سره د ژوندانه په بيلابيلو برخو کې دکمپيوټرونه د ګټې اخيستو زمينه برابره شوه  . 
